
Ceyrançöl Minalardan Təmizlənmə Layihəsinin birinci mərhələsinin başa çatmasının qeyd 
olunması və layihənin ikinci mərhələsinin başlanması münasibəti ilə bizim dostlarımız və 
həmkarlarımıza qatılmaqdan şərəf duyuram. İlk öncə ANAMA-nı - Azərbaycan Respublikası 
Ərazilərinin Minalardan Təmizlənməsi üzrə Mill Agentliyini – bu kimi vacib nailiyyəti əldə etmək 
münasibəti ilə təbrik edirəm. Sizin əzmkarlığınız sayəsində on doqquz kvadrat kilometirlik 
ərazidə 173 təhlükə törədən mina və minlərlə partlamamış hərbi sursat zərərsizləşdirilib. Prinsip 
etibarilə hər aşkarlanmış hərbi sursat kiminsə həyatının xilas olunması deməkdir.   
 
NATO-un Sülh Naminə Tərəfdaşlığın Etimad Fondu lahiyəsində aparıcı rol oynayan Amerika 
Birləşmiş Ştatları Ceyrançöl Minalardan Təmizlənmə lahiyəsinin növbəti mərhələsindədə aparıcı 
rol oynamaqdan qürur duyur. Qarşıdan gələn iki il ərzində biz ANAMA-nın əlavə iyirmi üç 
kvadrat kilometirlik ərazinin təmizlənməsi  və təhlükəsizliyinin təmin olunması səylərinə dəstək 
verəcəyik.  Həmçinin bu layihənin keçmiş iş fəaliyyətlərinə arxalanması və ANAMA-nın regional 
bacarıqlarının inkişafına töhfə verməsi də bizi məmnun edir.  
 
Bu layihənin gercəkləşməsində önəmli rol oynayan güclü əməkdaşlığı da vurğulamaq isləyirəm. 
Azərbaycan hökuməti tərəfindən Ceyrançöl layihəsinə göstərilən davamli dəstək və hökumətin 
layihənin dəyərinin yarısının maliyyələşdirilməsinə dair götürdüyü öhdəlik bu günki uğuru təmin 
etmişdir. Mən həmçinin layihınin peşakar və səmərəli icrasını həyata keçirən NATO-nun Yardım 
Agentliyinə də (NSPA) öz təşəkkürümü bildirirəm. 
 
Əlbəttə ki, NATO-nun Sülh Naminə Tərəfdaşlığın Etimad Fondu layihəsinin icrasını mümkün 
edən donorlara öz minnətdarlığımı bildirmək istəyirəm. Ceyrançöl layihəsinin başlanmasından 
bəri Birləşmiş Ştatlar bu layihəyə bir million ABŞ dollarından çox vəsait yönəldib. Bunun ilə 
yanaşı 2000-ci ildən bəri ABŞ adi silahların zərərsizlərdirilməsi üçün 22 million ABŞ dollarından 
artıq vəsait xərcləmişdir.  
 
Maliyyələşməsi tamamlanmayan layihənin ikinci mərhələsinə əlavə yardım görtərməyimizi ümid 
edirəm. Mən beynəıxalq ictimaiyyəti gələcək 24 ay ərzində vəsait ayıraraq bu kimi vacib 
təşəbbüsə davamlı dəstək göstərməyə çağırıram. 
 
Son olaraq Ceyrançöl layihısi çərçivəsində ərazilərin partlamamış sursatlardan təmizlənməsi 
məsuliyyətini üzərinə götürmüş ANAMA əməkdaşlarına dərin minnətdarlığımı bildirirəm. Hər 
gün bu insanlar başqalarının həyatlarını təhlükəsiz etmək üçün, öz həyatlarını risk altına qoyaraq 
torpaqları cox təhlükəli partlayıcı qurğulardan təmizləyiblər. Sizin işinizdən qürur hissi duyuruq.  
Yenidən sizin hamınıza bu vacib məsələ istiqamətində gördüyünüz işə görə təşəkkür edir və bu 
kimi vacib nailiyyətin əldə olunması münasibəti ilə hər kəsi təbrik edirəm.         

